
  

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᑲᐅᑎᒋᒋᐊᓕᒃ 

ᓄᓇᕗᒥᐅᑦ ᓄᕙᒡᔪᐊᕐᓇᖅ-19−ᑖᕇᒃᑯᑎᒧᑦ ᑲᐱᔭᐅᑲᑕᓕᖅᑐᑦ 

ᓄᑕᖅᑲᑦ ᐅᑭᐅᓖᑦ ᑕᓪᓕᒪᑦ ᑐᖔᓂ 

ᐃᖃᓗᐃᑦ, ᓄᓇᕗᑦ (ᔪᓚᐃ 15, 2022) − ᐅᓪᓗᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᖅᑎᑦᑎᕗᑦ 

ᓄᕙᒡᔪᐊᕐᓇᖅ-19−ᑖᕇᒃᑯᑎᒧᑦ ᑲᐱᔭᐅᑲᑕᖕᓂᐊᓕᕐᒥᖕᒪᑕ ᓄᑕᖅᑲᑦ ᑕᓪᓕᒪᑦ ᑐᖔᓂ ᐅᑭᐅᓖᑦ 

ᒪᓕᒃᑕᐅᓗᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᓇᑕᒥ ᐊᖏᖅᑕᐅᓚᐅᖅᑐᖅ ᑖᒃᑯᓄᖓ ᐅᑭᐅᓕᖕᓄᑦ 

ᑲᐱᔭᐅᑲᑕᖕᓂᐊᖅᑎᓪᓗᒋᑦ. ᑲᓇᑕᒥ ᒐᕙᒪᒃᑯᑦ ᓴᓂᕐᕙᒃᓯᓯᒪᓕᖅᑐᑦ ᓄᓇᕗᒥᐅᓄᑦ 1,100 ᑲᐴᑎᓂᒃ 

ᐊᐅᓪᓚᖅᑎᓐᓂᐊᖅᑕᖏᓐᓂᒃ ᓯᕗᓪᓕᐅᓪᓗᑎᒃ ᑖᒃᑯᐊ ᐊᐅᓪᓚᖅᑎᑕᐅᔪᓂᒃ, ᑎᑭᕝᕕᒃᓴᖃᕋᓱᒋᔭᐅᔪᑦ 

ᐱᓇᓱᐊᕈᓯᐅᓛᖅᑐᒥᒃ. 

"6,000 ᖃᓂᒋᔮᓂ ᓄᑕᕋᖅᑕᖃᖅᑎᓪᓗᒍ ᐅᑭᐅᓕᖕᓂᒃ ᑕᓪᓕᒪᑦ ᑐᖔᓂ ᓄᓇᕗᒥᐅᑕᓂᒃ, 

ᑲᐱᔭᐅᑲᑕᒍᓐᓇᕐᓂᐊᓕᖅᑐᑦ ᐅᑭᐅᓖᑦ ᑎᓴᒪᓂᒃ ᑐᖔᓂᓪᓗ, ᓄᑕᖅᑲᓪᓗ ᐊᑦᑕᕐᓇᖅᑐᒦᓐᓂᖅᐹᑦ 

ᓄᕙᒡᔪᐊᕐᓇᖅ-19−ᒧᑦ ᖃᓂᒻᒪᓯᕐᓄᑦ." ᐅᖃᓚᐅᖅᐳᖅ ᓘᒃᑖᖅ ᒪᐃᑯᓪ ᐹᑐᓴᓐ, ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᑦ. "ᑲᐴᑎᑦ ᓄᑕᖅᑲᓄᑦ ᑐᕌᖓᔪᑦ ᑖᒃᑯᓄᖓ 

ᐅᑭᐅᓕᖕᓄᑦ ᑲᐴᑎᖓᓃᑦᑐᖅ ᐃᒪᖓ ᐃᓚᖃᙱᓐᓂᖅᓴᐅᓪᓗᓂ ᓄᑕᖅᑲᓄᑦ 

ᐅᑭᐅᖅᑯᖅᑐᓂᖅᓵᕐᔪᖕᓄᑦ ᖃᐅᔨᔭᐅᓯᒪᓕᖅᑐᖅ ᐊᑦᑕᕐᓇᙱᓐᓂᖓᓂᒃ ᐊᒻᒪ 

ᐊᑑᑎᖃᑦᑎᐊᕐᓂᖓᓂᒃ. ᑐᒡᓕᐊᓂ ᑲᐱᔭᐅᓃᑦ ᐊᐅᓚᑕᐅᓛᕆᓪᓗᑎᒃ ᑲᐱᔭᐅᓚᐅᖅᑎᓪᓗᒋᑦ 

ᐱᓇᓱᐊᕈᓯᑦ 8 ᐊᓂᒍᖅᐸᑦ ᑲᐱᔭᐅᒃᑲᓐᓂᕈᓐᓇᓛᖅᑐᑦ." 

ᐅᑯᐊ ᓄᑕᖅᑲᑦ ᑲᐱᔭᐅᔪᓐᓇᖅᑐᑦ: 

• ᑎᓴᒪᓂᒃ ᐅᑭᐅᓖᑦ. 

• ᑕᐃᒃᑯᐊ ᑕᖅᑮᑦ 6 ᐊᒻᒪ 4 ᐊᑯᓐᓂᖓᓂᑦ ᐅᑭᐅᓖᑦ ᐃᒪᐃᓪᓗᑎᒃ: 

o ᐊᓐᓇᐅᒪᔾᔪᑎᖃᙱᓐᓂᕋᖅᑕᐅᓗᑎᒃ; 

o ᐳᕙᕐᓗᕐᔪᐊᕐᓗᒃᑐᑦ; 

o ᐊᑯᓂᐅᔪᒃᑯᑦ ᐄᔭᒐᕐᓄᑦ ᐃᓅᓕᓴᐅᑎᑦ; ᐊᒻᒪᓗ/ᐅᕝᕙᓘᓐᓃᑦ 

o ᒪᒥᓴᖅᑕᐅᓂᖅ ᐃᒃᐱᓐᓇᐃᑐᓕᓂᕐᒧᑦ. 



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  

Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᐅᒪᔪᓕᕆᔨᒃᑯᑦ 2022-NR65 

ᓄᑕᖅᑲᑦ ᓄᕙᒡᔪᐊᕐᓇᖅ-19−ᑖᓵᓚᐅᕐᓂᑯᑦ ᐅᑕᖅᑭᑎᑕᐅᒋᐊᖃᖅᐳᑦ ᐅᓪᓗᑦ 90 ᑭᓯᐊᓂ 

ᐊᓂᒍᓚᐅᖅᑎᓪᓗᒋᑦ ᓄᕙᖕᓇᕐᔪᐊᖃᓚᐅᖅᑎᓪᓗᒋᑦ ᑲᐱᔭᐅᓚᐅᙱᓐᓂᖏᓐᓂᒃ. ᓄᕙᒡᔪᐊᕐᓇᖅ-

19−ᒧᑦ ᑲᐴᑎᑦ ᓄᑕᖅᑲᓄᑦ ᑕᓪᓕᒪᑦ ᑐᖔᓂ ᐅᑭᐅᓕᖕᓄᑦ ᑲᐱᔭᐅᒋᐊᖃᙱᑦᑐᑦ ᐱᓇᓱᐊᕈᓰᒃ ᒪᕐᕉᒃ 

ᐊᓂᒍᑐᐃᓐᓇᖅᑎᓪᓗᒋᑦ ᐊᓯᓕᒫᖏᓐᓂᒃ ᑲᐱᔭᐅᓯᒪᑎᓪᓗᒋᑦ. 

"ᐅᓪᓗᒥ, ᐱᓕᕆᔪᓐᓇᖅᓯᑕᐃᓐᓇᕋᑦᑕ ᓄᓇᕗᒥᐅᓕᒫᑦ ᑲᐳᖅᓴᖅᑕᐅᓗᑎᒃ. ᐊᖏᖅᑕᐅᓂᖓ ᑲᐴᑦ 

ᓄᑕᕋᐅᓛᓄᑦ ᓈᒻᒪᖅᑰᑦᑎᑦᑎᐊᖅᑐᖅ ᐱᕕᖃᕈᑎᒋᔪᓐᓇᕐᓂᐊᖅᐸᕗᓪᓗ ᐱᕚᓪᓕᖅᑎᑦᑐᓐᓇᕐᓗᑎᒍᑦ 

ᑲᐱᔭᐅᑲᑕᒃᑐᑦ ᐅᑭᐅᙳᓚᐅᙱᓐᓂᖓᓂ," ᐅᖃᓚᐅᖅᐳᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

ᒥᓂᔅᑕ ᔮᓐ ᒪᐃᓐ. "ᑎᓕᐅᖅᐸᒃᑲ ᑭᒃᑯᓕᒫᑦᑎᐊᑦ ᕿᑐᕐᖓᑎᒃ ᑲᐱᔭᐅᔭᖅᑐᖅᑎᑲᑕᖁᓪᓗᒋᑦ 

ᐃᒻᒥᓂᒡᓗ ᑲᐱᔭᐅᔾᔪᑎᖏᑦ ᓈᒻᒪᒃᓯᓕᖅᑕᐅᖁᓪᓗᒋᑦ ᒫᓐᓇᒧᑦ. ᐊᑕᐅᑦᑎᒃᑯᑦ, ᑲᐱᔭᐅᓯᒪᒍᑦᑕᓗ, 

ᐱᓕᕆᑦᑎᐊᕐᓂᖅᓴᐅᔪᓐᓇᕐᓂᐊᕋᑦᑕ ᓴᐳᔾᔭᐅᓯᒪᓗᑕ ᓄᓇᖅᑲᑎᒌᖑᑎᓪᓗᑕ ᐃᓚᒌᖑᑎᓪᓗᑕᓗ." 

ᐃᒪᐃᒐᔪᒃᖢᓂᓗ ᓄᑕᖅᑲᑦ ᑲᐱᔭᐅᓚᐅᖅᑎᓪᓗᒋᑦ ᑲᐱᔭᐅᕝᕕᒋᖅᑲᐅᔭᖓᑕ ᓇᓛᒍᑦ 

ᒪᐃᓕᕈᓐᓇᖅᑐᑦ, ᑕᖃᖓᔪᓐᓇᖅᑐᑦ, ᓂᐊᖁᙳᔪᓐᓇᖅᑐᑦ, ᓴᐅᓂᙳᔪᓐᓇᖅᑐᑦ, ᖄᓕᖅᑭᐊᑲᑕᒡᓗᑎᒃ 

ᐆᑎᕐᓇᕐᓗᑎᒡᓘᓐᓃᑦ ᒥᕆᐊᙳᑲᑕᒡᓗᑎᒡᓗ. ᑲᐱᔭᐅᕌᓂᒃᑎᓪᓗᒋᑦ ᒪᑯᐊ ᓴᖅᑭᑦᑐᓐᓇᖅᑐᑦ 

ᓴᖅᑭᓲᖑᖕᒥᔪᑦ ᖃᓄᐃᑦᑐᓐᓃᕈᓐᓇᖅᖢᑎᒡᓗ ᐅᓪᓗᑦ ᖃᔅᓯᐊᕐᔪᑦ ᐊᓂᒍᖅᐸᑕ. 

ᓄᕙᒡᔪᐊᕐᓇᖅ-19−ᒧᑦ ᑲᐴᑎᑦ ᓄᓇᕗᒥᐅᓕᒫᓄᑦ ᐅᑭᐅᓕᖕᓄᑦ ᑕᓪᓕᒪᓂᒃ ᐅᖓᑖᓂᒡᓗ 

ᒪᓂᒪᑎᑕᐅᖏᓐᓇᕐᓂᐊᖅᑐᑦ. ᐋᓐᓂᐊᕕᖕᒧᑦ ᐅᖄᓚᓗᑎᑦ ᓄᓇᔅᓯᓐᓂ ᐅᕝᕙᓘᓐᓃᑦ ᐃᖃᓗᖕᓂ 

ᐅᖁᒪᐃᓐᓂᕐᓂᐊᕐᕕᖕᒧᑦ ᐃᓂᒃᓴᓕᐅᕐᓗᑎᑦ.  

ᓄᑖᙳᓛᒥᒃ ᑐᓴᒐᒃᓴᓂᒃ ᑕᑯᔪᒪᒍᕕᑦ ᓄᕙᒡᔪᐊᕐᓇᖅ-19 ᒥᒃᓵᓄᑦ ᓄᓇᕗᒻᒥ, ᐅᕗᙵᕐᓗᑎᑦ: 

https://www.gov.nu.ca/ 

### 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ             

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ           

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

https://www.gov.nu.ca/
mailto:cpuglia@gov.nu.ca

